
436 Aus Handschriften.

Inde sibi muros struxerunt fraude maligna. 
Clemens, Priuatus, iam Felix atque Iohannes

60 Cumque suis sociis consorti federe sanctis 
Ante deum stantes offensi crimine tanto, 
Ac deus1) omnipotens offenditur arte dolosa. 
Presul Adalbero senior et nobilis auctor
. ................................................................. . ................................ 2)

65 Spiritus hunc sanctus compleuit numine summo, 
Qui pius, insignis, rectus, simplexque, benignus, 
Mente dei cultor uerax et fidus amator 
Corde pio doluit sanctorum perdier hedes, 
Clementis meritis flagrans3) et fusus amore,

70 Adsciuitque uirum4) doctum iam Kadroe Scottum, 
Qui fuit illustris genere, ast inlustrior actis, 
Moribus in sanctis prefulgens lumine pacis, 
Abbas eximius meritis et nomine dignus.
Ipse locum dictum summa cum pace gubernans,

75 Sed totum regnum solatus famine docto.
Tunc meruit Metis5) clara gaudere lucerna.
Exui hic effectus6) domini est precepta secutus, 
Huius in excelsis radiabat et anchora mentis.
Exui iamque Clemens hic diligit ast peregrinos,

80 Kadroe clarificat mox clarificatus ab ipso, 
Et Christus dominus7) diuina uoce profatus: 
‘O pater almipotens, qui secula cuncta gubernas, 
Clarifica natum, quo clarificeris ab illo’!
Concordat pariter abbas cum presule sacro;

85 Hic prior in donis humilis sacer8) ipse sacerdos 
A Christo obtinuit Clemens hunc Kadroe sanctum. 
Sol latet in nube celestia sydera lustrans,
Et tamen9) in terris non cernitur ille refulgens: 
Sic sanctus Clemens ęterna luce choruscans,

90 Abscondit radios, cernant ne terrea corda, 
Snus erat Kadroe claramque uidere lucernam.

3 gregis domini lectus10) hic sumere curam 
Partibus Egypti ducendi ad regna polorum, 
Agnos iam Christi pascens in pignus amoris,

95 Vite nitens uera palmes perfertilisll) exit. 
Alter Adalbero surrexit presul amęnus, 
Riuus13) ut a magna coriuatur fonte serenus. 
Nobilis et felix, summisque parentibus ortus. 
Inclitus ipse pater, sed non minus inclita mater:

1) ‘dominus’ verb. in ‘deus’ Hs. 2) Der Raum für eine Zeile ist
frei geblieben. 3) ‘fragrans’ verb. in ‘flagrans’. 4) ‘uru’ Hs.
5) ‘metis meruit’ stand zuerst. 6) ‘factus’ verb. in ‘effectus’ Hs. 
7) ‘dominus’ übergeschr. 8) ‘sacer’ übergeschr. 9) ‘etamen’ Hs. 
10) ‘luctus’ Hs. 11) ‘perfertiles’ verb. in ‘lis’ Hs. 12) ‘riuuus’ Hs.


